
Рашэннем Полацкага райвыканкама ад 23.05.2001 № 214 
”Аб абвяшчэнні заказнікамі і геалагічнымі помнікамі прыроды шэрагу прыродных тэрыторый, якія размешчаны на землях Полацкага раёна“ прыняты прапановы Інстытута геалагічных навук НАН Беларусі
і нададзены статус асабліва ахоўных прыродных тэрыторый 
(далей – ААПТ), у тым ліку і помнікаў прыроды мясцовага значэння,
а менавіта:

“геалагічны/мінералага-петраграфічны/помнік “Вялікі камень Косараўскі” - землі саўгаса “Варонічы”;

геалагічны/мінералага-петраграфічны/помнік “Вялікі камень Бікульніцкі” - землі саўгаса “Чырвоны партызан”;

геалагічны/мінералага-петраграфічны/помнік “Вялікі камень Туржэцкі” - землі саўгаса “Чырвоны партызан”;

геалагічны/мінералага-петраграфічны/помнік “Пярун камень Полацкі” - землі саўгаса “Варонічы”;

геалагічны/мінералага-петраграфічны/помнік “Вялікі камень Глінскі” - землі Полацкага лясгаса і эксперыментальнай базы “Ветрынская”;

геалагічны/мінералага-петраграфічны/помнік “Барысаў камень Полацкі” - землі гарвыканкама.”

Рашэнне райвыканкама ад 20.08.2021 № 1794 
“Аб пераўтварэнні помнікаў прыроды мясцовага значэння” 
(далей – рашэнне райвыканкама № 1794) прынята ў мэтах выканання рашэння Віцебскага абласнога Савета дэпутатаў ад 18.12.2013 № 309 “Аб устанаўленні схемы рацыянальнага размяшчэння асабліва ахоўных прыродных тэрыторый мясцовага значэння Віцебскай вобласці на 2014-2023 гады” (у рэдакцыі рашэння ад 28.12.2018 № 72) 
і на падставе падпункта 2.2 пункта 2 артыкула 9 Закона Рэспублікі Беларусь ад 15.11.2018 № 150-З “Аб асабліва ахоўных прыродных тэрыторыях”.

Мэтай прыняцця рашэння райвыканкама № 1794 з’яўляецца ўсталяванне плошчаў і межаў ААПТ мясцовага значэння, рэжыму аховы і выкарыстання ААПТ, неабходнасць забеспячэння рацыянальнага (устойлівага) выкарыстання аб’ектаў жывёльнага і расліннага свету, захавання біялагічнай разнастайнасці, месцаў пражывання дзікіх жывёл 
і месцаў росту дзікарослых раслін, стварэння ўмоў для натуральнага ўзнаўлення відаў.

Рашэнне райвыканкама № 1794 распрацавана ў адпаведнасці 
з навуковым і тэхніка-эканамічным абгрунтаваннем “Абследаванне прыродных тэрыторый, інвентарызацыя існуючых геалагічных заказнікаў і геалагічных помнікаў прыроды мясцовага значэння 
ў Полацкім раёне Віцебскай вобласці” ўстановы адукацыі “Віцебскі дзяржаўны ўніверсітэт імя П.М. Машэрава”.

Рашэннем райвыканкама № 1794 помнікі прыроды мясцовага значэння ператвораны ў сувязі са змяненнем іх межаў, плошчаў 
і складу зямель, а таксама перададзеныя ва ўпраўленне юрыдычным асобам-землекарыстальнікам, на тэрыторыі якіх размешчаны.

У адпаведнасці з артыкулам 17 Канстытуцыі Рэспублікі Беларусь дзяржаўнымі мовамі ў Рэспубліцы Беларусь з’яўляюцца беларуская
і руская мовы.

Найменні помнікаў прыроды мясцовага значэння перакладзены 
з беларускай мовы на рускую мову ў адпаведнасці з мовай напісання лакальнага акта - рашэння райвыканкама № 1794.

У адпаведнасці з пунктам 2 артыкула 2 Закона Рэспублікі Беларусь
ад 16.11.2010 № 190-З “Аб назвах геаграфічных аб’ектаў” дзеянне Закона не распаўсюджваецца на грамадскія адносіны, звязаныя 
з выяўленнем, нармалізацыяй, прысваеннем найменняў тэрыторыям спецыяльнага рэжыму выкарыстання: запаведнікам, нацыянальным паркам, заказнікам, тэрыторыям помнікаў прыроды.

Грамадскія адносіны, звязаныя з выяўленнем, нармалізацыяй, прысваеннем найменняў тэрыторыям спецыяльнага рэжыму выкарыстання ААПТ і іх перайменаваннем, выкарыстаннем іх найменняў, рэгулююцца заканадаўствам аб ахове навакольнага асяроддзя i рацыянальным выкарыстаннi прыродных рэсурсаў.

Прававыя асновы аб’яўлення, функцыянавання, пераўтварэння, спынення функцыянавання, аховы і выкарыстання ААПТ вызначаны 
ў Законе Рэспублікі Беларусь ад 15.11.2018 № 150-З “Аб асабліва ахоўных прыродных тэрыторыях”. У дадзеным Законе i iншых нарматыўных прававых актах у галіне аховы навакольнага асяроддзя адсутнічаюць палажэнні аб абавязковым напісанні на беларускай мове або выбары мовы пры найменні назваў ААПТ.

Рашэнне райвыканкама № 1794 прайшло абавязковую юрыдычную экспертызу і ўступіла ў законную сілу. Падстаў для адмены лакальнага акта няма.

З мэтай выканання пункта 5 рашэння райвыканкама № 1794 уласнікам-землекарыстальнікам помнікаў прыроды мясцовага значэння рэкамендавана пры правядзенні работы па ўстаноўцы інфармацыйных таблічак размяшчаць інфармацыйны тэкст на дзвюх дзяржаўных мовах - рускай і беларускай, а таксама англійскай мове. 
